Bildu-Nafarroa parlamentu-taldeari atxikitako foru parlamentari Maiorga Ramírez Erro jaunak idatziz erantzuteko galdera egin du Doikuntza Planari buruz (PES-00114). Hau erantzun dio Nafarroako Gobernuko Ekonomia, Ogasun, Industria eta Enpleguko kontseilariak:
Joan den maiatzaren 12an Ogasuneko eta Administrazio Publikoetako Ministerioaren komunikazio ofizial bat jaso genuen, zeinaren bidez Nafarroako Gobernuari eskatzen baitzitzaion ekainaren 5a baino lehen plan ekonomiko-finantzario bat igortzeko. Nafarroako Gobernuak, bere aldetik, bilera bat eskatu zuen Ministerioarekin, eskari horrekin ados ez zegoela erakusteko. Izan ere, oraindik ere desadostasun bat badago 2013ko defizit-helburua betetzeari dagokionez. Administrazio Publikoetako estatu idazkariarekin joan den ekainaren 3an izandako bileran Nafarroaren eskariari erantzun zitzaion, eta erabaki zen plana ez zela eginen gaia Koordinazio Batzordean aztertu arte, Foru Erkidegoaren hitzarmen berekiaren araubideak ezartzen duen bezala.
Bestalde, Ministerioak igorritako idazkiaren kopia eransten dizut. Aipatutako plana eskatzeko idazkia da.
Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.
Iruñean, 2014ko ekainaren 19an
Ekonomia, Ogasun, Industria eta Enpleguko kontseilaria: Lourdes Goicoechea Zubelzu
(Oharra: Aipatutako eranskina eskuragarri dute foru parlamentariek, parlamentu-kudeaketako Ágora sisteman).
